
Alisher Navoiy va Muhammad Fuzuliy “Layli
va Majnun” dostonlari muqaddimalarining
giyosiy tahlili

Yulduz Abdulhakimova'

Abstrakt

Magqolada turkiy adabiyotda mavjud ikki yirik asar - Alisher
Navoiy va Muhammad Fuzuliyning “Layli va Majnun” dostonlari giyoslandi.
Qiyoslar natijasida dostonlarning vazni, janri, kompozitsiyasiga xos
xususiyatlar, gahramonlar tasviri va vogealar ifodasidagi o‘ziga xoslik
masalasi tadqiq etilib, har ikki ijodkorning mavzuga yondashishdagi
o'xshash va farqli tomonlari aniqlangan. Layli va Majnun haqidagi
afsonaning doston shaklida forsiy va turkiy adabiyotga kirib kelishi
masalasi ko‘rib chiqilgan. Majnunning tarixiy shaxs yoki to‘qima obraz
ekanligi haqidagi olimlarning fikrlari o‘rganilib tahlil gilindi.

Kalit so‘zlar: “Xamsa’, doston, ishq, kompozitsiya, masnaviy, qissa,
Layli va Majnun, hamd, na't.

Kirish

Sharq xalqglari adabiyotida “Layli va Majnun” mavzusidagi
dostonlar, gissalar ko‘p uchraydi. Ular o‘zining yaratilish davri,
muhiti, adabiy hayotdagi o‘rni bilan farglansa-da, mazmun va
syujet jihatdan bir-biriga o‘xshab ketadi. Doston va qissalarning
kelib chiqishi arab xalqlari orasida og‘izdan-og‘izga o‘tib keluvchi
voqgealarga borib taqaladi. Manbalarda keltirilishicha, Majnun
tarixiy shaxs bo‘lib, Shimoliy Arabistondagi Bani Omir qabilasiga
mansubdir. Uning ismi manbalarda Qays ibn Mulavvah, Mahdiy ibn
Muod, al Agra va ba’zan al Buhturiy ibn al Ja'd tarzida keltiriladi.
Ibn Qutaybaning “Kitob ush she’r vash shuaro” kitobida Majnun
0'z qabilasidagi Layli ismli qizni yaxshi ko‘rgani va unga bag‘ishlab
she’rlar yozgani aytiladi. Lekin ba'zi mualliflar Majnun tarixiy shaxs

emas, balki ummaviy bir yigit oz amakisining qizini sevib qolib,
unga atab she’rlar yozgan va unga Majnun taxallusini qo‘ygan deb
aytishadi. Shu tariqa VII asrning ikkinchi yarmidan boshlab arab
she’riyatida Majnun taxallusi bilan ishq mavzusida yozilgan g‘amgin
she’rlar paydo bo‘la boshladi [Sirojiddinov, 2016, 132].

Badiiy adabiyotga bu qissani ilk bora Nizomiy Ganjaviy
doston shaklida olib kirdi va shu bilan Layli va Majnun dostonchili-
gining mukammal asosi yaratildi. Unda muallif Majnun va Laylining
el og'zida mashhur bo‘lgan tashqi go‘zalligini emas, balki ruhiy va
ma’naviy dunyosini ham boy va mukammal qilib ochib berdi. Doston
o‘zining badiiy gimmatibilan Sharq xalqlari adabiyotida katta shuhrat
gozondi. Nizomiy dostoni Sharq xalglari adabiyotida keng shuhrat
gozondi va oradan bir asrdan ziyodroq vaqt o‘tgach, Amir Xusrav
Dehlaviy unga javob yozdi. Dehlaviy dostoni 1299-yilda yaratilgan
bo'lib, «Majnun va Layli» deb ataladi. Muallif doston qahramonlari
nomini almashtirish bilan yangilikka, o'z salafidan o‘zgachalikka
intilganligini ta’kidlaydi hamda ushbu qissaning arab xalglari
orasida dastavval «Majnun va Layli» shaklida ommalashganligiga
e'tibor garatadi. U Nizomiy dostonining kompozitsion qurilishini
asosan saqlab qolgan holda uning syujetiga ba'zi o‘zgartirishlar
kiritadi (munajjimning Majnun taqdiri haqidagi bashorati,
Navfalning oz qizini Majnunga nikohlab berishi va b.) Xusrav
Dehlaviy ushbu dostoni bilan Sharq xalqglari adabiyotida «Layli va
Majnun» mavzusidagi dostonga javob yozish an’anasini boshlab
berdi [Sirojiddinov, Yusupova, Davlatov, 2020, 133]. Dehlaviydan
keyin bu mavzuda ko‘plab ijodkorlar qalam tebratdilar. Turkiy
tilda bu yo‘nalishda yaratilgan dostonlar orasida Alisher Navoiy va
Muhammad Fuzuliy dostonlari alohida o‘rin egallaydi. Biz ushbu
maqolamizda bu ijodkorlarning dostonlaridagi muqaddimaviy
boblarning qiyosiy tahlilini amalga oshirmoqchimiz. D.Yusupovaning
yozishicha, «Xamsa» dostonlaridagi muqaddimalar voqelikka
shunchaki an’anaviy kirish bo‘lmay, balki dostonlar mundarijasi
uchun ochgqich vazifasini ham o‘taydi. Shu ma’'noda mugaddimalarda
keltirilgan fikrlarga alohida e’tibor berish dostonlar tagzaminida
yashiringan ramziy ma’nolarni ochishga yordam beradi” [Yusupova
2016, 29].

Ma'lumki, Alisher Navoiy o‘zigacha yaratilgan dostonlardan
farqli o‘laroq, “Layli va Majnun”ni turkiy tilda yaratadi. U o‘zigacha
bo‘lgan dostonchilik an’analarini chuqur o‘zlashtirib, unga turkona
libos kiygizadi, turkiy ruh bag‘ishlaydi. Muhammad Fuzuliy ham
dostonchilikda Navoiy yo‘lidan borib, turkiy tilning jozibali o‘g‘uz

lahjasida mazkur ishq qgissasini yangi bosqichga ko‘taradi.

Ba’zi bir turk olimlari Muhammad Fuzuliy Alisher Navoiy-
ning “Layli va Majnun” dostonidan xabardor bo‘lganmi yoki yo‘q?-
degan savol atrofida munozara qiladilarki, bu hagda Ibrahim Akyol
“Nevai ile Fuzuli’nin Leyla’ ve Mecnun” Mesnevilerinin Yapi ve Konu
Bakimindan Karsilastirilmasi” nomli maqolasida batafsil javob
beradi [Ibrahim Akyol, 2019, 267-293]. Masalan, Latifi: Ali Sir
Nevai’'nin Fuzuli uzerindeki tesiri konusunda; “Nevai tarzina karib
bir tarz-i dil-firib va uslub-i acibi vardir” ifadesini kullanir [Latifi
2000, 435].

Ahdi ise; “lisan-i Tazi’de olan ebyati fusaha-yi “Arab”da
meshur guftar-i Nevayi- ayini Turkan-i Mogol yaninda mezkur va
zeban-i Furs’de olan divani pesendide-i su’ara-yi her merzmub ve
as’ari Turkisi makbul-i zurafa-yi Rum olmishdur”.

Ali Nihat Tarlan da; Fuzulinin Sarktaki Cagatay sairlerini
ve Garptaki Anadolu sairlerini iyi tanidig’ini, Divani’'nin
mukaddimesinde bunlardan bahsettigini soyledikten sonar Leyla
vu Mecnun'unda “Olmusdu Nevai-Isuhandan Manzur-I Sehenseh-I
Horasan” dedig’ini, bunlardan hic bahsidilmese dahi Fuzulinin o
kadar Nevai’'nin havasi icinde yasadig’ini ki dil hususiyetleri olmasa
bunlarin bir birinden ayirt etmenin guc oldug’uni, so’yler [Cetindag’
2011, 254].

Muhammad Fuzuliy Alisher Navoiyning chin muxlisi bo‘lgan.
[jodda undan juda katta quvvat olgan. ljobiy va ijodiy ta’sirlangan.
Fuzuliyning ijodida bunga ko‘plab misollar bor. Birgina “Layli
va Majnun” dostoni tarkibida Fuzuliy 2 ta hamd va 3 ta munojot
keltiradi. Alisher Navoiyning “Hayrat ul-abror” dostoni tarkibida
ham 4 ta munojot va 5ta na’t kelganligi bizga ma’lum. Fuzuliy Alisher
Navoiy va Navoiy davri adabiyotini puxta o‘rganib qolmay, Navoiy
an’analaridan o‘rinli foydalangan ham.

Mugaddimaviy boblar qiyosi

Alisher Navoiyning “Layli va Majnun” dostoni 38 bob, 3623
baytdan iborat. Mugaddima 9 bobni 0z ichiga oladi.

Navoiy dostonning 1-bobida Allohni go’zal sifatlar bilan
ulug’laydi: “Kimgaki go’zallik ato etgan bo’lsang unga ne-ne
navqironlarni shaydo qilding. Sen qayerdaki jilva gilgan bo’lsang
o’'sha jilva odamlarga Layli timsoli bo’lib ko’rindi. Sening Majnunlar-
ing aql-idrokdan ozoddirlar. Ularning ohlari aqlni yelga sovurgan.
Aql sening yo’lingda g’ofil-bexabardir. Sening yo’lingda aqlli kishilar
telbalanadilar” [Navoiy 2006, 214].

Ey kimniki aylabon parivash,

Majnun anga yuz asiri g’‘amkash.

Ey kimni qilib parig’a majnun,

Ashki suyin oqizib jigargun.

Ey har sorikim qilib tajalli,

Ul mahzar o’lub jahonda Layli.

Ey Majnuning xiraddin ozod,

Ohi erdin xiradni barbod [Navoiy 2006, 5].

Muhammad Fuzuliyning “Layli va Majnun” dostoni esa
113 bob, 3098 baytni 0z ichiga oladi. Doston Sharq dostonchilik
an’analariga muvofiq yozilgan bo‘lsa-da, biroq Fuzuliy dostonni
masnaviyning o‘zida yozishni lozim topmay, unga bir qator janrlarni
ham qo‘shadi. Masalan, shoirning ozi bu haqda 9-bobda, ya'ni “Soqiy
bilan bo‘lgan suhbat”da shunday deydi:

Gah taarzi- qasida aylaram saz,

Sahbazini olur biilandparvaz.

Gah da’bi —-qazal olur stiarim,

Ol da’ba ravon verar qarorim.

Gah masnaviya olub havasnak

Ol bahrda istaram duri-pak [Fuzuliy 2005, 34].

Fuzuliy dostoni nasriy debocha bilan boshlanadi. Debocha
238 so‘zdan iborat bo‘lib, unda shoir Layli va Majnun afsonasini
bayon etishda Allohdan kuch va g‘ayrat so‘raydi. Shu o‘rinda Fuzuliy
dostonidagi boshqga janrlar bilan bog‘liq jihat haqida ikki og‘iz so‘z.
Ma’lumki, Fuzuliyning g‘azallari qo‘shiqqa aylanib, turkiy, arab, ajam
xalglarining dilidan chuqur joy olgan. Demak, ijodkorning ko‘ngli
turli janrlarda ijod qilishni istagan. Yozganda ham shunchaki yozish
emas balki, qasidaning balandparvoz bo‘lishini, g‘azalda fikri tiniq,
ravon bo‘lishini, masnaviyda esa uning har bir misrasi durdek pok
bo‘lishini istaydi.

Shuning uchun ham doston tarkibiga Kkiritilgan ruboiy,
g‘azal, sogiynoma, murabba’, qasida kabi janrlar dostonning
ta’sirchanligini oshirib, fikrning oson tushunilishiga xizmat qiladi.

Doston boshlanmasida 3 ta ruboiy keltirilgan. Ruboiylar
bir birini to‘ldirib, ayni paytda ma'noviy jihatdan dostonning asl
mazmunini ochib berishga ham xizmat qiladi:

Ey na’sati -hlisni- esqa ta’sir qilan!

Esqifa binayi- kovni ta’mir qilan!

Leyli sari- ziilfini girehdir qilatl!

Macnuni- hazin boynina zancir gilan! [Fuzuliy 2005, 10].

Ushbu ruboiyda shoir Allohga murojaat qilar ekan, shunday
deydi: “Sen ishqing bilan husnlar na’shasiga ta’sir qilding. Va bu Ishq
bilan qalblar binosini ta’'mir qilding, go‘zallashtirding, poklading.
Va Laylining (yoki Laylidek minglab ma’shuqlarning) zulfini zanjir
qilib, Majnunlarning bo‘yniga ishq savdosini osding”.

Turk olimi Burhan Basharslan “Fuzulinin Leyla vu Macnun
Mesnevisi-Dibace” nomli maqolasida yuqoridagi ruboiyni
quyidagicha sharhlaydi: “Ilk rubaide kainatin yaratilmasinin isk ile
olusundan bahsettikten sonar Hakk’a yaranici vasfiyla bir niyaza
baslanir. Bu rubaide zannediyorum ki husn ve ask kavramlarin-
dan husn Leyla’ya, ask ise Mecnun’a isaret etmektedir.” [Burhan
Basharslan, Marmara ilahiyat.com (muif blog); 14 Agustos 2019]
Ya'ni: Birinchi ruboiyda koinotni ishq bilan yaratilganligini aytib,
Haqgdan yorining vasfini tilab yolvoradi. Bu ruboiyda husn Layliga,
ishq esa Majnunga ishoradir.

Tutsam talabi -haqiqata rahi- macaz,

dfsana bahanasila orz etsam raz,

Leyli sababila vasfm etsam ag’az,

Macnun dili ila etsani izhari- niyaz [Fuzuliy 2005, 10].

Navbatdagi ruboiyda esa Fuzuliy dostondan ko‘zlangan
magqsadi hagida so‘zlaydi: Men haqigatni aytmoqchiman va bu
haqiqatni bir afsona bahonasida arz etmoqchiman. Laylining ta'ri-
fini esa shunchaki o‘qiguvchi bo‘lib emas, balki Majnunning tilidan
bayon qilgum.

Burhan Basharslan ikkinchi ruboiyni quyidagicha sharhlaydi:
“Fuzulinin taleb-i hakikatte rah-i mecaz tutmasi ne anlama
gelmektedir? Ortada bir hakikatinvarlig’i ve bu hakikatin mecaz
yoluyla talep edilmesi durumu vardir ki kanaatime go’re Divan siirini
karakterizeeden ifade bu cumledegizlidir. Zira Leyla’ ve Mecnun,
mensur kisimdan da anlasilacagiuzere iki remizdir. Leyla hakikatin,
Mecnun ise onun talepkarinin remzidir” [Burhan Basharslan. Mar-
mara ilahiyat.com (muif blog); 14 Agustos 2019]. Yani: Fuzuliyning
taleb-i hakikatte rah-i mecaz jumlasida qanday ma’no anglashiladi?
O‘rtada bir haqiqatning borligi va bu haqiqatga majoz yo‘li orqali
talabgor bo‘lish dostonning asl mazmunini ochib beradi. Zero, Layli
va Majnun ikki ramzdir. Layli haqiqatning, Majnun esa haqiqatga
talabgorning ramzidir.

Lutf ila sa’bi -timidimni ruz eyla!
Igbalimi tovfiq ila firuz eyla!
Leyli kimi Iafzimi dilafruz eyla!

Macnun kimi nazmimi cigarso’z eyla! [ Fuzuliy 2005, 10].

So‘nggi ruboiyda shoir yana Allohning o‘ziga murojaat qilib,
dostondan ko‘zlagan maqsadini amalga oshirishini, igbolini porloq
etib, Laylining har bir so‘zini dilga yoquvchi qilishini va Majnunning
so0zini jonso‘z, jigarso'z qilishini so‘raydi.

Fuzuliyning “Layli va Majnun” dostoni forsiy tilda yozil-
gan bo’lib, 38 baytdan iborat. Bob an’anaviy Allohga hamd bilan
boshlanadi. Unda Allohning go‘zalligi, buyukligi,uning azaliy va
abadiyligi aytiladi. Allohni san’atlar orqali tanidik, deydi shoir.
“Sen bu olamni bezab unda Odam nasllarini yaratding. Haqiqat
gavharining sarrofi, yaratilish binosining Me’'mori ham Sensan”.
Bobning so‘nggida esa Allohdan o‘ziga yupanch yordam so‘raydi.
“Hunar shuhratidan xabarim, hunarsizlikdan o‘zga xunarim yo‘qdir.
Oldimga qandayin vazifa qo‘ymayin, uning avvali va oxiri qayg‘ulidir.
Mening yo'limga tushgan har bir tosh, har bir tomchi menga xavf
solur. Agar Sen marhamat etmasang, dardim tashqgariga chigmasa,
bu nazm dengizida qo‘limni sof yozuvlar bilan nagshlantirki,
xotiramning oyinasi pok, aqlimning chirog'i porloq bo‘lsin”.

Sarrafi-cavahiri-haqaiq,

Kassafi-qavamizii daqaiq.

Peydakoni-har naan ki, basad,

Poyhankoni-har oyan ki, basad.
Memari-binayi-afarinis,

Sirabkoni-riyazi-binis.

An kon ki, dilam fiirug’ girad,

Lovham raqami safa pazirad [Fuzuliy 2005, 11-12].

Fuzuliy ham Ishq bobida Alisher Navoiy ko‘zlagan manzilni
magqsad qilgan esa-da, bu manziliga o‘ziga xos bo‘lgan yo‘ldan ketishni
istaydi. Dostonning tarkibiy tuzilishi bunga yaqqol dalil bo‘la oladi.

Alisher Navoiy dostonning ikkinchi bobida Munojotni
keltiradi. Munojotda Allohning yagona, qudratli zot ekanligini aytadi
va o‘zining gunohlarini kechirishini so‘raydi. Dostonni yozishga
kirishar ekan, Allohdan o‘ziga madad so‘raydi:

Qilmay da’viyi xush adoliq,,

Arz ayla, Navoiyo, gadoliq.
Shukrungg’a tilimni qoyil ayla,
Sajdangg’a boshimni moyil ayla...
Bo’l rohonamun mango ul ishga,
Kim, bo’lsa sanga rizo ul ishga...
Raddig’a qabulni mute’ et,

Jurmumg’a rasulni shafe’et [Navoiy 2006, 10-11].

Fuzuliy dostonining 2-bobi 68 baytdan iborat. Bu bobda ham
Fuzuliy Allohga hamd aytadi, Allohni go‘zal sifatlar bilan madh etadi
va Allohdan oziga madad so‘raydi:

Ey munisi-ahli-zovq yadin,
dbvabi-oraal kilidi adin!
Ey ganii-ata tilismi ismin,
San ganji- nihan, cahan tilismin! [Fuzuliy 2005, 13].

Mazmuni: Ey! Yodi munislik ila zavq berguvchi, olamdagi
hamma tilsimotlarning kaliti sendadir. Ey, ismi xazinalar tilsimi
jahon tilsimlariga sening hazinalaring yashirilgandir.

Yuqorida ta’kidlaganimizdek, Fuzuliyning “Layli va Majnun”
dostoni muqgaddimasi tarkibiy tuzilishi jihatidan Alisher Navoiy-
ning “Layli va Majnun” dostonidan farq qiladi. Dostonning 3,4,
5-boblarida munojot keltiriladi.

Fuzuliy dostonning munojot qismida atrofidagi ijodiy
mubhitdan ko‘ngli to‘lmasligini bayon qiladi. Keyingi avlodlar orasida
arzirli ijodkorlar yo‘qligidan iztirobga tushadi. “Dardlarim ko‘p,
gunohlarim undanda ko‘p” - deydi shoir.

Dostonning 3-bobi 86 baytdan iborat bo‘lib, aynan shu
bobdan munojot boshlanadi. Unda shoir o‘zining nafsini taftish
qilib, aql bilan jismini boshqarishda Allohdan madad tilaydi: Ey
Tangrim, karamingni men xor-u zordan darig’ tutmaginki, men
Sening panohingdan umidvorman. Meni tuproqdan yaratding. Aql,
jon ato qilding. Gar jon istasam, Sening dargohing xokidan istaymay.
Aqlimni esa soliklik yo‘lida bergin- deb iltijo giladi.

Nam var ki, laf edom 0ziimden,

Mahv eylo mani manim goziumdan.

Ol glin ki, yox idi manda qiidrat,

Qildin mana qeybatimda ragbat.

Farz oldu bir azma cazm qilmaq

Me’raci kamala azm qilmag.

Bu rahdan etmak olmaz ikrah,

Xos rahdurur sana gedan rah [Fuzuliy 2005, 15-17].

Mazmuni: Meni o‘zimning ko‘zimdan, nafsimdan asragin.
Menda qudurat yo‘q edi. Sen meni rag‘batlantirding. Jon berding-u
sohibi dil etding. Mening insofimni bergin, imonimni mustahkam
qilgin. O‘zingning toat yo‘lingda aqidamni har lahza mahkam qilgin.
Qaerdaki nur ko‘rsam Sening nuring deb yugurdim va bu holdan

sharmandalik ahvolga tushdim. Seni aqgl bilan izladim va bu yo‘lda
aglimdan ayrildim. Mening yo‘lim fagat Sen tomondir, deb panoh
so’raydi.

Dostonning 4-bobida ham munojot davom etadi. Ikkinchi
munojot 57 baytdan iborat. Bob quyidagi fikrlar bilan boshlanadi:

Bilmak garak onu kim, cavahir
Ne ganci-nihandan oldu zahir?
Ne dairadir bu dovri-aflak,

Ne zabitadir bu markazi-xak?
Cismo arazi kim etdi qaim,

Nara nadan oldu nu lazim?
...Gar kaf ilo nundan oldu alam,
Aya, nadan oldu kafil nun ham?
Goar gayata eylasan taammiull,
Zahir olur onda mazhari- kill.
Versan 0ziina fanayi- miitlaq,
Isbat olur ol fana ila haq.

..Gar yetsa idi bu sirra idrak,
Demozdi Rasul “maarafhak”
Xalq oldu bu babri-heyrata qaryq,
Ta xalgdan ola Xaliqa farq.

Bir kimsa agar olaydi agah

Kim, xalqi neca yaradir Allah.
Fas oldu ki, sirri-Haq nihandir,
Alamda nisani binisandir [Fuzuliy 2005, 18-19].

Mazmuni: Jismimizni haqigatga yetkazguvchiga tahsinlar
bo‘lsin! Bilishimiz kerakki, U Kim? Qanday javohirki, nega jamiki
xazinalarning siri unda zohir bo‘lgay. Jismimizni Kim tik etdi?
Bizga gqaerdan nur berdi? Olamni K (KOF) va N (NUN)dan yaratdi.
Bu dunyo bir dam bo‘lsa-da sohibining nazaridan chetda emas. Bu
turfa naqgshinkorlikning qirralariga boq, naqqoshning ganchalik
pok ekanligiga guvoh bo‘lasan. Har bir zarrada porloq nuring bor.
Agar chuqurroq nazar tashlab qaralsa, har zarrada KULL paydo
bo‘ladi. (Fuzuliy bu o‘rinda Kull va Juz’ ya'ni butun va qismni nazarda
tutmoqgda. Kull butun bu Allohgagina xos bo‘lib, olam va undagi
yaralguvchilar esa Juz’, ya'ni shu butunning qismlaridir). Sening bor
ekanligingning yana bir dalili umrboqiyligingdir. Gar ma’rifat zavqi
bo‘lsa, u ham Sendandir. Hag uchun hamma ham bir inson, ammo
bir Zot borki, hilqati barcha yomonliklarning aksidir. Xalq esa bor
narsaga ishonmay, yo‘q narsalarga aldanib o‘tiribdi. Ey, Tangrim!
U Zot haqida ularga bildirgin va odob bergin. Hech kim o‘rtadagi

pardani olib tashlolmadi va U Zot kim ekanligini idrok gilolmadilar.
Gar idrok qilolganlarida edi, Rasulni “Seni tanimadik” demasdilar.

Xalq bu xabardan hayratga tushdi. Alloh hammasini ayon etdi,
sirlarni esa pinhon qoldirdi. Biror kimsa ham bundan ogoh bo‘lmadi.
Agar bilganlarida edi, Alloh jamiki insoniyatning do‘sti ekanligini
anglardilar. Buyo‘lni chuqurroq o‘rgansang, har bir ramzda Hagning
hikmatini ko‘rasan. Haqning siri doim yashirin, ammo olamdagi
hamma yaralmish uning nishonasidir.

Dostonning 5-bobi 56 baytdan iborat. Bu bobda Fuzuliy jism
varuhning og'riglariga, jabr-u-sitamlariga doim ham dunyoni aybdor
qilmaslik haqida sozlaydi. Seni yo‘qdan bor qilib yaratdi. Nimaniki
so‘rasang, barini berdi. Charxning ishi doim sen bilan bo‘ldi. Sening
o‘zing charxga nima qilib berding”-quyidagi baytlarni keltiradi:

Qild1 sani hi¢dan bir adam,

dsbabi-tana’timiin faraham.

Coarxin xud isi saninla boyls;

San neyladin onun Ila, soyla?

Har dom onu ,bivafa oxursan,

“Dunsan” deya baddua oxursan [Fuzuliy 2005, 20-21].

Fuzuliy har bir bobda albatta o'ziga, nafsiga tanbih beradi va

eng to‘g'ri yo'l Haqqga eltuvchi yo‘l ekanligini gayta-qayta ta’kidlaydi.

Hazrat Navoiy dostonining 3-bobi Na’t bo‘lib, bu bobni Hazrat

Navoiy Rasululloh (s.a.v)ning madhlariga bag‘ishlaydi va u zotning

nuridan falaklar nurlangani, gadamlaridan jamiki koinot quvongani,

Alloh u zotni bir nafasda barcha ilmlarda mukammal qilganligi
haqida sozlaydi:

Sun’ilgi chekib bu nomag‘a tam.

Orqasiga bosti naqshi xotam.

Me’roj tuni taboh bo‘ldi,

Borcha anga hoki roh bo‘ldi,

Borisig‘a har guzin avqot,

Yuz ming salovat ila tahiyot [Navoiy 2006, 14].

Muhammad Fuzuliy dostoniing 6-bobi Na’t bo‘lib, 91 baytdan
iborat. Bu bobda Payg‘ambarimiz (s.a.v) sifatlari ta’riflanadi.

Sardaftari-anbiyayi-miirsie,
Onlara hani axirli hom avval!
Irfani-sifatil zate arif,
Keyfiyyati-kainata vaqif!
...Ey vazei-istilahi-iman,

Haqdan sababi-ntizuli-flirqan!

...Ey xalvati-qlirba sa’mi-mahfil,

Cibril taraddiidiina manzil!

...Ey qiblantimayi-ahli-taat,
Gancineyi-govhari-safaat.

“Yasin” sadafi-duri-sifatin,

“Taha” glili-bustani-zatin.

Xalqga verib intizari-maqdam,

Ol dam galdi ki, galdi Adam [Fuzuliy 2005, 22-24].

Mazmuni: “Ey butun Olamlarning podishohi, tuprog-u-
falaklarning egasi bo‘lgan Zot, senga hamdlar bo‘lsin! Payg‘ambarlik
maqomining shahanshohi, qoidasi adolat bo‘lgan Zot! Osmon-
u-yerlarni birlashtirib turgan mahshar daftarining hisobdori!
Payg‘ambarlarning peshqadami! Ularning ham avvali, ham
oxiri! (Bu orinda Fuzuliy ikki narsaga urg‘u beradi. Birinchidan,
Payg‘ambarimiz Muhammad (s.a.v) payg‘ambarlarning so‘nggisidir.
Ammo Allohning U Zotga buyuk muhabbati sabab, Me'roj tunida
jamiki nabiylar bilan ko‘rishib, payg‘ambarlik taxtini egalladilar. Eng
baland martabaga yetishdilar.

Ikkinchidan, Alloh payg‘ambarimiz(c.a.v)ning nurini butun
insoniyatni yaratishdan ancha avval yaratdi va o‘sha nurdan Odam
Atoni yaratdi. Bunga misol sifatida N. Komilovning “Tasavvuf”
kitobida quyidagicha fikrlar keladi: “Tasavvuf falsafasiga binoan,
Alloh taolo (uni Javhari zot, Mutlaq ruh, Aqgli kull ham deydilar)
avval Muhammad(s.a.v)ning nurini yaratdi. So‘ngra shu nur tufayli
olamlarni va odamlarni yaratdi. Shunday qilib, olam asosida
Muhammad nuri yoki Muhammad haqiqati yotadi. Olamlar boshida
Muhammad nuri mavjud bo‘lganligi sababli birinchi inson hazrati
Odam Safiullohni Muhammadning o‘g‘li, boshqacha aytganda,
Muhammad alayhissalomni Odam Atoga nisbatan ham ota, ham
0'g'll deyish mumkun” [ Komilov 1996, 42].

“Haqdan amr bo‘lgach senga “Qur’on” nozil bo‘ldi sening har
bir va'zing imon bilan nurlandi. Jabroil (a.s) sening manziling tomon
taraddudlandi. Ey, toat ahllarining qiblanamosi! Shafoat ganjining
gavhari, arshdan to tuproq qadar toju-taxt sohibi, qutlug’ nur sohibi!
Sen inson bo'lib yaratilding. Ammo hamma farishtalar senga sajda
giladilar. Sening sifating “Yosun”ning duru sadaflaridek, zoting
esa “Toha” bo'stonining gullaridandir. Sen donishlik maktabining
muallimisan!

Dargahina anbiya riicui,

Ta’zimina asiman riikui.
Tahsin sana, ey xlicastafarcam
Kim, 2’z qilib tariqi-islam.
...5an bildirdin ki, kimdir Allah,
Sansiz kim olurdu ondan agah?
Fas oldu nasihatin cahana,

San qoymadin ortada bahana.
..Asilarin olasan panahi,
Nomidlarin timidgahi.

Gar manda ola tamam taat,
I[zhar nadan bular safaat?
...Har asrda bir nabi ztihuri,
Hoar diivrda bir rasul nuri.
...Xalqa verib intizari-maqdam,
Ol dam galdi ki, galdi Adam.
...Bir-bir yetib 0zga anbiyaya,
Me’raca ¢ixardi paya-paya.
...Bu alama erdi idi vays,

Ola lama salmis idi saya.

Mazmuni: Sen payg‘ambarlar dargohiga borar ekansan,
butun koinot Senga ta’zim qilib ikki bukildi. Islom yo‘lidan yurgan
insonning ahvoli ravshan, oqibati yaxshi bo‘lishini aytding. Va bizga
jamiki insoniyatning ahvolini bayon qilding. Sen bizga Allohni
tanitding, gumrohlarni yo‘lga solding. Nasihatlaring butun jahonga
ma’'lum bo‘ldi. Senga itoatdamiz va marhamatingdan umidvormiz.
Osiylarni panohingga olasan, noumidlarga umid bag‘ishlaysan,
kimdir osiy bo‘lsa, sen shafoat gilasan. Agar menda ixtiyor bo‘lib
sen bilan ko‘rishsam, shafoat aylashingni qanday so‘rayman?
Har asrda bir payg‘ambar keldi. Har davrni bir payg‘ambar nuri
yoritdi. Ular ozining nuri bilan fitrat yo‘llarini yoritdi. Ammo sen u
payg‘ambarlarning ham shohisan. Sen falakka gadam qo‘yar ekansan,
yo'ling navbatma navbat nurafshon bo‘lib bordi. Jamiki yaralmish
(insondan boshqa) sening jismingdan avval nuringni ko‘rdi. Sening
nuring olamga fayz bag‘ishladi. Me’rojga chiqar ekansan, har qavatda
bittadan payg‘ambar uchradi. Yo‘lingda avval Odam (a.s) uchradi.
Sening soyang yo‘q edi. Qadding niholdek, yuzing oydek edi. Sening
tashrifingdan falaklar yuksalib, bu olamga soya solardi”.

Alisher Navoiy dostonning 4-bobini Me'roj tuniga bag‘ishlaydi.
Bobning boshida tunning qorong‘uligi xuddi dilbarning sochidagi
qoralik kabidir deb sifatlanadi. Oshigning kongli shu qorong‘ulik
ichida-yu, xayoli Haqning nurida ekanligiga ishora qilinsa,

bobning davomida Navoiy Payg‘ambarimiz (s.a.v)ning Me’rojga
chiqayotganlarida butun olam bundan baxtiyor bo‘lganligi va
muborak qadamlari tekkan har bir sayyoralar cheksiz quvonganligi
haqida so‘zlaydi:

Dilbar sochidek harosi jonda,

Men munda, nechukki, ko’nglim onda.

Bor ishdin etib o’zni ma’zul,

Mahbub xayoli birla mashg’ul,

Zuhra yo’lida tuzub navo zer,

Mutriblardek bo’lib miyongir.

Bahrom ko’rub biyik janobin,

Tashlab qilichin, o’pub rikobin.

Soyislig’ig’a Zuhal urub fol,

Gazdasta bila so’lida g’irbol [Navoiy 2006, 15-17].

Dostonning 7-bobi 82 baytdan iborat bo‘lib, Fuzuliy unda
Me'roj tunining ta'rifini keltiradi. Davomida esa payg‘ambarimiz
Muhammad (s.a.v)ga bag‘ishlangan qasida o‘rin olgan bo‘lib, 18
baytdan iboratdir.

Cln feyzi-viicudin ila ey pak,
Roaski-falak oldu arseyi-xak,
Didarini gormagi malaklor,
Pabusuna yetmagi falaklor.
...Bir yaxsi zaman, sarafli saat
Raf oldu dualara icabat.
Cibril yetib, yetirdi farman:
-Key sarvi-riyazi-elmil erdi!
Xursidini arsa saya qilgil,
Me’raci blilandpaya qilgil!
Eyvani-sipehrda sitara
Min-min goz a¢ibdir intizara.
Xos ol ki, minib Biiraqi xoshal,
Bu kun daracati-izzl erd.i.

Mazmuni: “Sening pok vujuding fayzi falakka yetganida yer
rashq kilib qoldi. Malaklar sening chehrangni ko‘rish uchun, falaklar
senga ta'zim qilish uchun iztirob bilan Allohdan izn so‘radilar. Bir
saodatli, sharafli palla keldiki, duolar ijobat bo‘lib o‘rtadagi parda
ko‘tarildi. Shu payt Jabroil (a.s) kelib farmonni e’lon qildi. “Kel ey
ilmu-irfon sohibi, quyoshing arshga soya solsin! Me’rojni boshlagin.
Ey gadri baland podishoh, endi oradagi pardalar ko‘tarilib loma-
konni sayr aylagin. Sening jamolingga malaklar mushtoq, sening

visolingga falakalar muhtoj”. Yulduzlar intizor bo‘lib osmon ayvonida
koz ochdi. Buroqda shod chiqib borasan, osmonning eng baland
darajasigacha chiqding.

Ne’laynina surtdil Uiz mehi-nov,
Xursid riixondan aldi partov.
Gostardi Utarid ehtiramin,

Xatt erdi ki, man sanin qulamin.
... Tiginda bulub nizam ayyam,
Ta’limi-slicaat aldi Bahram.
...Ra’yat safi-sabitata ¢akdin,

Ol mazaar mehr toxmun akdin.
Qildin falak etlasini rangin,

Ol mahfila verdin 0zga ayin.
Cibrili qoyub, Bliraqi saldin,
Tovhid yolunda fard qaldin.
Raf oldu sana hicabi-mabeyn,
Niizhatgahin oldu qaba-qovseyn.

Mazmuni: Oy o‘ziga niliy(ko‘k)rangni surtdi. Quyosh sendan
o'ziga porloqlik oldi. Falakning kotibi bo‘lmish Utorud (Merkuriy)
sayyorasi senga in‘'om ko‘rsatib, men sening qalamingman dedi.
(Qadimgi afsonalarga ko‘ra, Merkuriy sayyorasi kotiblarning
yo‘ldoshidir). Bahrom (Mars sayyorasi) shijoatni sendan o‘rgandi.
Fayzingdan barcha shodlandi. Raiyat safiga chiqding va ularning
qalbiga mehr urug'ini qgadading.Sening mehringdan falaklar lavhi-
ning qalami ziynatlanib, atlasini rangin qildi. Jabroil (a.s) yo‘llarini
davom ettira olmasliklarini aytib, Burogning tizginini qo'yib
yubordilar. (Chunki bu darajaga yetganda, Allohning nuriga Jubroil
(a.s) ham dosh bera olmasdilar). Sen esa yo‘lingni yolg‘iz davom
ettirding. Ko‘ngil ochadigan, rohatlanadigan joying qoba qovsayn
bo‘ldi.

Shu o‘rindan boshlab, dostonning tarkibiy tuzilishida yana
o‘zgarish sodir bo‘ladi. Aynan shu 7-bobdan boshlab boblar so'ngida
go‘shimcha gasida yoki sogiynoma berib boriladi. Bu esa bobning
mazmunini ochish uchun kalit vazifasini bajaradi.

Dostondagi ilk qasida 18 baytdan iborat. Forsiyda yozilgan.
Payg‘ambarimiz (s.a.v) vasfiga bag‘ishlanadi. Qasida so‘ngida
ozarbayjon tilida tarjimasi ham beriladi. Rasulullohning Alloh
tomonidan mo‘minlarga xabarchi qilib yuborilganliklari, u kishining
panohida bo‘lganlarga zarar yetmasligi, Alloh U kishini azizlardan-da
aziz qilib yaratgani haqida aytiladi. Va yana aytiladiki, Iso (a.s) ham
falakka chiqdi, biroq uning magomi Muhammad (s.a.v)ning Me’rojga

chigganlarichalik ulug’ emas, Me’roj kechasining oldida Muso (a.s)
chigqan Tur tog‘ining giymati esa qadrsizdir. Ibrohim (a.s)ga atab
yoqilgan o‘tni o‘chirgan ham sening suving edi deb ta'riflanadi.
Barcha payg‘ambarlar oldida Muhammad (s.a.v)ning nisbatlari
“Alif” kabidir. Payg‘ambarlar silsilasi u kishiga bog‘langandir. Avval
ham, oxir ham Rasululloh(s.a.v)dir. Qasida taqdir uning roziligidan
boshqasiga ko‘nmasligi haqidagi fikr bilan yakunlanadi:

Isa namirasad be to dar qadrii manzalat,

Bar ¢arx agar nahad ze sari-iqtidar pa.

Me’rac yafti to vii bar Tur sod Kalim,

Farq az to ma Kalim ze arsastll ta soma.

Ba anbiyast nesbati-zati-to ¢un alif,

Ham ibtida toi be haqigat, ham intiha [Fuzuliy 2005, 27-28].

Alisher Navoiy dostonning 5-bobida o‘zidan avval yashab
ijod qilgan ustozlari Nizomiy Ganjaviy va Amir Xusrav Dehlaviylarni
madh etadi. 6-bobda esa ustozi Abdurahmon Jomiyning ta'rifi
keladi. Fuzuliy ozidan avval ijod etgan salaflar haqida dostonning
8-bobida bayon giladi. Dostonning davomida “Soqiynoma” o‘rin oladi
vaunda Nizomiy Ganjaviy hamda Alisher Navoiyning qisqacha madhi
keladi. Ma'no jihatidan yaqin mavzu Alisher Navoiyning dostonida 5,
6-bob, Fuzuliyning dostonida esa 8 bob va Sogiynomaning tarkibiga
kiritiladi.

Alisher Navoiy dostonning 5-bobida so‘zga ta'rif berar ekan,
dunyoning avvali ham, oxiri ham so‘zdir, deydi. So‘z bilan til yuksaldi,
tishlar esa unga injudek tasbeh bo‘ldi.

Til zikring ila chu topti tarjih,
Tishlar anga bo’ldi inju tasbih [Navoiy 2006, 21].

Ushbu bobda Navoiy Nizomiyga nisbatan nazm ahlining
eng go‘zal so‘z tizuvchisi, sozni durdek tartibga soluvchidir. U
Ganjada ganjdek yashirin edi, besh dostonga tartib berdi-yu o‘zidan
o‘chmas iz qoldirdi, degan ta’rifni keltiradi:

Nazm ahlining afsahul-kalomi,

So’z durrig’a muntazim Nizomiy.

Ul Ganjada ganjdek nihoni

Besh ganj qo’yub, vale nishoni [Navoiy 2006, 22].

Navoiy Dehlaviyni “Hind sehrgari” “Sohiri Hind” deb
ataydi. Qalamining uchi afsungardek sahifalarga tegsa, ul sahifalar,
yozuvlar jahonga fitna soladi. Xazinadek tovlanib turguvchi besh
qal’a yaratdiki, u xazinaning siri butun olamga oshikor bo‘ldi, deb

Dehlaviy yaratgan besh dostonni ta'riflaydi:

Ko’rgach bu tilism sohiri Hind,

Jodulig’ ishida mohiri Hind.

Kilki uchi safhag’a fusunrez,

Ul safha jahong’a fitnaangiz.

Besh qal’aki barcha erdi xoro,

Besh maxfi ganji oshkoro [Navoiy 2006, 22-23].

Muhammad Fuzuliy esa dostonning 8-bobida “Dunyoning
foniyligi haqida shikoyat” giladi. Bob 46 baytdan iborat bo‘lib, unda
shoir soqiyga murojaat qilib, qadahini to‘ldirib, may quyib berishini
va uning bilan bu mayxonada hamdard bo‘lishligini so‘raydi.
Tasavvufda, Soqiy-Pir, may-ma’rifat, jom esa qalbdir. Demak, Fuzuliy
bu orinda Pirga murojaat qilib, uning qalbini ma'rifat bilan, ishq
bilan to‘ldirmoqligini va Allohga eltguvchi mashaqqatli bu yo‘lda
yo‘ldosh bolishligini so‘raydi:

San ver bada, man eylayim nus,

Man nazm oxuyun, san ona tut gus!

...Min ristaya tiirfa 12’l ¢aksam,

Min rovzaya nazanin giil aksam,

Qilmaz ona hi¢ kim nazara,

Derlar glila xar, 12°la xara.

Ancaq demazam ki, xaki-Bagdad
Alayisi-nazmdandir azad [Fuzuliy 2005, 30].

Mazmuni: Bu bazmda (zamonni nazarda tutadi) birorta ham
yaxshi shoir qolmadi, she’r qoidalari buzildi, bu zamonda nazmning
gadri qolmadi, san manga boda ber man uning ta'midan lazzatlanay,
man she’r o‘qiyman, san quloq sol, deydi.

Bu nazm gulzoriga man ham gul eksam, mazmuniga ibrat
joylab har tuyg‘uga turli gimmatbaho toshlarni qadasam, unga hech
kim nazar solmasa va qimmatbaho toshlarni xor qilibdi derlar, aslo
bunday demasinlarki, Bog‘dod tuprog‘i yomon shoirlardan holidir.

Na Hind, na Fors, na Xorasan,

Na Rumii dcam, na Samu Sirvan.

..Hala magar iqtizayi-dovran

Oldur ki, ola o ganc piinhan [Fuzuliy 2005, 30-31].

Hozir na Hindda, na Forsda, na Xuroson-u-Ajamda birorta
yaxshi shoir yo‘q. Lekin, bu nazm xazinasi bo‘shab qo‘lmaydi. Hali
zamonning o‘zi bizga ko‘plab xazinalarni ochib beradi, deydi va
Allohdan madad so‘rab, bobni yakunlaydi.

Bobning so‘ngida Soqiynoma keladi. Soqiynoma 62 bayt

bo‘lib, unda shoir soqiyga murojaat qilib, ozini sadaf, soqiyni esa
yomg'ir deb ataydi:

Man bir sadafam, san abri-niysan,

Ver gatravil al diirri-galtan.

Bulmusdi safayi-dil Nizami,

Sirvansaha diistib girami.

Olmusdu Navaiyi-siixandon
Manzuri-sahangsahi-Xorasan [Fuzuliy 2005, 32].

Mazmuni: Har bir tomching bilan meni sayqallagin. Sen
quyoshsan, men bir qora tuprogman. Meni javharlaring bilan
ziynatlagin deb iltijo giladi. Fuzuliyy, menga hamdam bo‘lgan bir
nechta shoirlar navbat bilan dunyo shohlarining nazariga tushdi,
deb havas bilan aytadi.

Cln qalmadi, qalmadi fasahat,
drbabi-fasahat i¢ra rahat.

Ol taifa ¢akdi xirqaya bas,
Halatlarin etmaz oldular fasg.
Eylor hasad ahli baglayib kin,
Tahsin avazina nefytl nifrin.

Mazmuni: Bobning davomida Fuzuliy iztirob bilan endi
bulardek go‘zal so‘z aytguvchi qolmaganligini, ular ulug’ ijodkor
bo‘lsalarada, o‘zlarining moddiy ahvollarini biror kishiga
bildirmasliklarini balki doimo darvishlik hirqasini egnilaridan
yechmaganliklarini aytadi. Shoir o‘zini ularning davomchisi sanab,
endi u ham so‘zni ustuvor qilishini va egniga hirqa tashlashini aytadi.
So‘zning ilohiy ekanligini aytib, “buning uchun menga har majlislarda
adovat qilsalar ham, g‘araz qilsalar ham tahsin deb gabul gilaman”,
deydi.

Alisher Navoiy dostonning 6-bobini Nuriddin Abdurahmon
Jomiy madhiga bag‘ishlaydi. Navoiy Abdurahmon Jomiyning otiga
toxtalib, uning oti Abdurahmon bo‘lsa-da, 0zi Jomiy nomi bilan
olamda shuxrat topganini aytadi. Uning qalamidan ma’no durlari
oqadi va bu so‘z durlarini nutqiga tizib chigadi:

Abdurrahmondin oti nomiy,

Lekin topib ishtihor Jomiy.

Xomangdin durri ma’ni oqib,

So’z silkiga nutqung oni toqib [Navoiy 2006, 25].

Bob davomida Navoiy Jomiyning “Silsilat uz- zahab”, “Tuhfat

ul-Ahror”, “Suhbat ul-abror”, “Ahsan ul-qasas”(“Yusuf va Zulayho”)
dostonlari va “Devon”ining besh xazina deb baholaydi.

Muhammad Fuzuliy dostonning 9-bobini “Bu soqiyga bazm
uchun may so‘rash xitobi” deb nomlaydi, bob 36 baytdan iborat:

Feyzi-htinarim sarabdan sor,

Suzi-cigarim kababdoan sor.

Goah tarzi-qasida eylaram saz,

Sahbazini olur biilandparvaz.

Gah da’bi-qazal olur stiarim.

Ol da’ba ravan verar qararim.

Gah masnaviya olub havasnak,

Ol bahrda istaram duri-pak.

Diikkanim ola ravaci-bazar,

Hor istadigin bula xiridar [Fuzuliy 2005, 34].

Mazmuni:Shoir soqiyga murojaat qilib, ahvoli xarobligining
sababini maydan so‘rashligini, she’riyat bo‘stonida 0z o‘rni bo‘lishini
istashini va bu bo‘stonda pok durlar qadalgan misralardan kim
neni istasa xaridor bo‘lishligini aytadi. “Goh qasida, goh g‘azal, goh
masnaviy yozaman. G‘azalni ravon yozaman, masnaviyda havasnok
bo‘lsamda, uning bahrlariga pok durlarni gadashni istayman”, deydi.

Alisher Navoiy 7-bobda Sulton Husayn Boyqaronining madhini
keltiradi. Navoiy Husayn Boygaroni din peshvosi, saxovatpesha,
bunyodkor shoh sifatida ta’riflaydi. U qilich bilan sherni yengishdek
kuchga ega bo‘lsa-da, ammo chumoliga nohaq azob berishdan
qo‘rqgadi. Shoh sifatida shohlarning ichida qanchalik yuksak bo‘lsa,
darvishlar oldida tuproqdek hokisordir, deb ta'riflaydi:

Shahlar aro o’rni toqi aflok,

Darveshlar ollida ovuch xok.

Darvesh desam ulus uza shoh,

Shohi darvesh borakalloh! [Navoiy 2006, 28].

N.Komilovning “Tasavvuf” Kkitobida yozilishicha, “Ushbu
bag‘ishlovda Navoiy Husayn Boyqaroning taxtda o'tirib, tarigat
rusumi bilan oshno bo‘lgani, o‘zini pir (Jomiy) ixtiyoriga topshirgani,
gadamjolar, xonaqolarni ziyorat etgani, xirotdagi darvesh-oriflar,
shayxlar ahvolidan xabar olib turishi, galban darvishligi haqida so‘z
yuritadi” [Komilov, 1996].

Muhammad Fuzuliy dostonining 10-bobida Zamona
sultonining madhini keltiradi. Bob 52 baytdan iborat. Bobning
avvalida shoir o‘zining an’anasiga sodiq qolgan holda, Soqiyga
murojaat qiladi:

77



Yulduz ABDULHAKIMOVA

Ta’siri salib dimaga tasvir,
Tasviri macazim etdi tagyir.
...0lsayd1 manim soziimda bir hal,
dlbatta olurdum ahli-igbal.
...Miistahfizi-din, panahi-islam,
Maxdumi-zaman, malazi-ayyam.
dbr istehsanil barq kina,
Sahangsahi-Makketi Madina.
...grbabi-hlinar imidgahi
Tlrkill arabli acam panahi.
Tugraymisai-Ali-Osman,
Sultani-sipahsikan Stileyman!

Mazmuni: Sen quygan maydan mening mijozim o‘zgardi. Qani
endi bir chiroyli so‘z ayta olsam. Shunda zamona sultonining nazariga
tushgan va igbol ahlidan bo‘lardim. U podshoh dinning himoyachisi,
islomning panohi, U Makka va Madinaning shahanshohi, u odil
sulton, turk, arab, ajamning panohi, u sulton Sulaymondir!

Bobning davomida Sulton Sulaymon sha’niga qasida keladi.
Qasida 42 baytdan iborat bo‘lib, shoir unda zamona sultonining
tengsiz himmat sohibi ekanligini, dinning chin panohi, orif, fozil,
ulamolarning rahnomosi ekanligi aytadi.

Alisher Navoiy dostonning 8-bobida shahzoda Badiuz-
zamonning ta'rifini keltiradi. Bobda shahzodaning adolati, saxovati,
kuch-qudrati madh etiladi. Uni saltanat osmonida quyosh deb
ta'riflaydi. Taxt ustida tojini yarqiratib o'tirganida minglab qullar
uning bir imosini kutib qo‘l qovushtirib turishadi:

Egri qoyubon boshi uza toj,

Yuz tojvar itlarig’a muhtoj.

Qo’llarni qovushtirib yiroqdin,

Farmonig’a muntazir qiroqdin [Navoiy 2006, 33].

Fuzuliy dostonning 11-bobini “Kitobning yozilish sabablari”-
deb nomlaydi. Bob 94 baytdan iborat. Bob Fuzuliyning an’anasiga
ko‘ra yana soqiyga murojaat bilan boshlanadi:

Bir giin ki, meyi-Siiheylta’sir
Vermisdi mizaci-paka tagyir.
...0l bazm idi afiyat bahari,
Man biilblili-zart bigaran.
...Ya'ni ki, qamu haqaiq ahli,
Har mas’alada haqaiq ahli.
...Kim eylar idi haqaiqi-raz,

Seyxidanli dhmadidan agaz.

Kim soylar idi 0giib kelami,

Ovsafi-Caliliyil Nizami.

.."Lutf eyle!-dedilar, -ey stixansanc!

Fas eyla cahana bir nihan ganc!

Leyli-Macnun acamda ¢oxdur,

dtrakda ol fasana yoxdur” [Fuzuliy, 2005, 39,40].

Mazmuni: “U kunda may mening yonimda edi, ichgan sari
zavqgim kelib, shavgim toshardi. U bazm ofiyat bahori edi va men
unda bulbuli zor edim. U yerda ilm ahllari, haqiqat ahllari yig‘ilgan
edi. Kimdir Shayxdan, kimdir Axmatdan gapirar edi. Yana kimdir
Nizomiyning baytini so‘ylardi. Ular menga so‘zlarga ganj qadab,
yashirin xazinani jahonga fosh qilishimni aytishdi. Layli va Majnun
haqidagi afsona ajamda yo‘q, deyishdi.

Bildim, bu qaziyya imtahandir,

Zira ki, bu bir balayi-candir.

...Bir bazmi-miisibati-baladir

Kim, avvali gam, sonu fanadir.

...Idraki verar xayala azar,

dfgan adar moalali afgar.

..Bir is ki, qilir sikayat ustad,

Sagirda olur riicui bidad [Fuzuliy 2005,40,41].

Mazmuni: Sen unga tartib berib, bu bo‘ston xazinasini
yangilagin deyishdi va men bildimki, bu men uchun imtihondir.
Bu bazm musibatlar bazmidir, uning mazmuni fig‘on, nola va ohdir.
Uning yukini xayollasam, idrokimgada og‘irlik qilur, malollanur.
Agar uning yozilishi rohat bo‘lsa edi, kamolotga rag‘bat bo‘lardi:

dsbabi-soxan nisatll nazast,

Zin har do soxan bahanasazast.

Meydani-soxan farax bayad,

Ta tab’ savarayi nomayad.

Dar garmiyi-rigli saxtiyi-kuh

Ta ¢and soxan ravad beanbuh? [Fuzuliy 2005,40].

Zero, bu haqda Nizomiy shunday deydi: “So‘zning asosi
shodlik, iyhomdir. Yana so‘zga ehtiyoj seziladi. Soz maydonida
ilhom sayr etsin. Qumliklarga, dashtliklarga ilhom ketsa tuproqqa
ganchalik ta’sir giladi”. Nizomiy tomonidan aytilgan ushbu baytni
Fuzuliy bobning tarkibiga forsiyda kiritgan va azarbayjon tiliga
Samad Vurg‘unun tomonidan tarjima qilingan.

79



Yulduz ABDULHAKIMOVA

Dilisdil saforim diyari-darda,

Kimdir mana yar bu safarda?

Hoar kimdoa ki, vardir istitaat,

Dardli gamii mohnatll qanaat,

Oldur bu miisafiratda yanin,

Zovq ahlina yoxdur e’tibarim [Fuzuliy 2005, 41].

Mazmuni: “Buishning mashaqqatidan ustoz shunday shikoyat
gilganda men shogirdi nima ham deya olardim. Lekin bu ishning
turgan bitgani sitam va g‘amdir. Oz uzrimni aytib bu ishni tavakkal
bilan boshladim. Mening tanlagan bu yo‘limda kim hamrohlik qiladi,
yo Rab? Mening zavq ahli bilan ishim yo‘qdir. Men hamma ganoatim
va dardimni shu ishga bag‘ishladim”, deb shoir bobni yakunlaydi.

Alisher Navoiy dostonning 9-bobini tun ta’rifiga bag‘ishlaydi.
N.Komilovning “Tasavvuf” kitobida yozilishicha, “Majnunda
“kimyolanish” Laylini ko‘rgandan keyin boshlanadi, ammo ishq o'ti
unga ancha ilgari u dunyoga kelgandayoq tekkan edi. Alisher Navoiy
buni asar boshida Ishq vodiysining dahshatlarini xayolan tasvirlash
orqali ko‘rsatadi.

Andoqki qilib karashma mayli,
Zulf ichra jamolin ochsa Layli [Navoiy 2006, 36].

Navoiy Ishq vodiysida “nori ayman” shoxlari shu’lalanib
turgan daraxtni ko‘radi. Qissa boshlanib, Layli va Majnunning
birinchi uchrashuvi tasvirlanganda shoir haligi tashbehni takrorlab,
Majnunni xuddi shu shu’lali daraxt giyofasida chizadi, ya’'ni Layli
yuzining shu’lasidan Majnun qalbi, balki butun vujudining niholi
alangalanib ketadi:

Menkim otim o’ldi hodii ishq,
Maskan manga ushbu vodii ishq [Navoiy 2006, 39].

Shu tariga, o't, barq, nur, partav, chaqin, otash, lam’a kabi
sozlar bu asarning asosiy belgilovchi tashbehotiga aylangandir.
Layli husni ham o‘t, Majnun ishqi ham o't, ikki o‘t bir-biriga tortiladi
va bir-biriga tekkanda jonni kuydiruvchi alanga kelib chiqadi”
[Komilov 2009, 197].

Muhammad Fuzuliy “Layli va Majnun” dostonining 12-bobi
56 baytdan iborat bo‘lib, zamona hukmdorining madhiga bag‘ish-
lanadi. Bobda sulton Salmanning madhi keladi:

Ma’mur ediban binayi-ali,
Cannat sifati, [ram misali.
Ta ruzi-abad bunu magam et,

80



Alisher Navoiy va Muhammad Fuzuliy “Layli va Majnun” dostonlari muqaddimalarining qiyosiy tahlili

Bidagdaga israti-miidam et! [Fuzuliy, 2005].

Mazmuni: Baytda sulton nihoyatda adolatli va ilmli zot
ekanligi, shu bilan birga u qurdirgan binolar jannatning bog‘larini
eslatguvchi ekanligi aytiladi. Sulton shijoati bilan jahonga mashhur
bo‘lganligi va quyosh misoli barchaga mehr-shafqat nurlarini
ulashishi maqtaladi.

Xulosa qilib aytganda, Alisher Navoiy va Muhammad
Fuzuliyning “Layli va Majnun” dostonlari turkiy xalglar ma’naviy
hayotiningko‘zgusibo‘lib,undao‘tmishdagiajdodlarimizningijtimoiy
turmushi, xalq hayoti, urf-odatlari, ikki buyuk mutafakkirning olam
va odam, ishq haqidagi qarashlari o'z ifodasini topganligi bilan ham
bugungi kun uchun ahamiyatlidir:

1. Alisher Navoiyning “Layli va Majnun” dostoni 38 bob, 3623
baytdan iborat bo‘lsa, Muhammad Fuzuliyning “Layli va Majnun”
dostoni 113 bob, 3098 baytni o'z ichiga oladi;

2. Alisher Navoiyning “Layli va Majnun” dostoni masnaviy
janrida yozilgan. Fuzuliyning “Layli va Majnun” dostoni esa masnaviy
janrida yozilishi bilan birga, dostonda: 3 ta qasida: 60 bayt (Munojot,
na’'t, Sulton Sulaymon madhiyasi), 26 ta g‘azal: 162 bayt (Laylining
tilidan 8 ta, Majnunning tilidan 12 ta va Fuzuliyning o‘zini tilidan 2
ta, munojot g‘azal 2 ta), 2 ta murabba’: 26 bayt (Laylining tilidan 1ta,
Majnunning tilidan 1 ta);

3. Muhammad Fuzuliy Alisher Navoiyning nafaqat “Layli va
Majnun” dostonidan, balki “Xamsa”dan ham ta’sirlangan o‘rinlariga
guvoh bo‘ldik. Masalan, Fuzuliy doston tarkibida 2 ta hamd va 3 ta
munojot Kkeltiradi. Alisher Navoiyning “Hayrat ul-abror” dostoni
tarkibida ham 4 ta munojot va 5 ta na’t keladi.

Abstract

The two great epics in Turkish literature, Alisher Navoi and
Muhammad Fuzuli's «Layli and Majnun» are compared. As a result, of
our comparisons, opinions and conclusions about the weight, genre,
composition, individuality of the protagonist and events of both epics
are expressed. The similarities and differences between the two artists’
approaches to the topic will be analyzed.The article discusses the
emergence of the legend of Layli and Majnun in the form of epics in Turkish
and Persian literature, which was passed from language to language
among the Arab peoples. The idea that the Majnun is a historical figure or

a fabricated character is supported by the views of scholars.

